
AGJENCIA KOMBËTARE E ARSIMIT, FORMIMIT PROFESIONAL DHE KUALIFIKIMEVE

PROGRAM ORIENTUES PËR PROVIMET PËRFUNDIMTARE

KUALIFIKIMI PROFESIONAL “MINIERA”
(Niveli III në KSHK)

TIRANË, 2023
Programi orientues për provimet përfundimtare të kualifikimit profesional ”Miniera”, Niveli III në KSHK përmban temat dhe kompetencat më të rëndësishme dhe më përfaqësuese për këtë kualifikim, të trajtuara në lëndët profesionale dhe në modulet e detyruara të praktikës profesionale në klasën e 12-të, që i përket këtij niveli. 

Ky program i ndihmon nxënësit të përqendrohen në ato njohuri (koncepte, parime, ligjësi, procedura etj.) dhe kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu, edhe mësimdhënësit për organizimin e punës për përsëritjen dhe kontrollin përfundimtar të arritjeve të nxënësve. 

Për prindërit, ky program jep informacionin për vëllimin e punës që kërkohet të bëjnë fëmijët e tyre dhe ndihmon në caktimin e një regjimi të përshtatshëm ditor për ta.

Për drejtuesit e arsimit të të gjitha niveleve, këto programe krijojnë mundësinë e verifikimit paraprak të shkallës së përgatitjes përfundimtare të nxënësve brenda një institucioni të caktuar shkollor, i cili mund të realizohet duke zhvilluar testime përmbledhëse.

Gjatë punës me këto programe kujdes duhet t’i kushtohet përvetësimit të njohurive dhe kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës, por edhe që krijojnë vazhdimësinë e shkollimit të tij/saj në nivelin tjetër.

Gjatë përgatitjes së nxënësve për provimet përfundimtare, është e rëndësishme që herë pas here mësimdhënësit të zhvillojnë testime të nxënësve, me teste teorike apo praktike, që mund t’i hartojnë vetë. Gjatë hartimit të përmbajtjes së tyre duhen mbajtur parasysh njohuritë dhe kompetencat e përfshira në këtë program, si edhe udhëzimet për vlerësimin e nxënësve.

Programi orientues përbëhet nga dy pjesë:

· programi orientues për provimin e teorisë profesionale të integruar; 

· programi orientues për provimin e praktikës profesionale të integruar. 

A. Programi orientues për Provimin e Teorisë Profesionale të integruar

Programi orientues për provimin e teorisë profesionale të integruar, në kualifikimin profesional ”Miniera”, Niveli III në KSHK, është hartuar duke u mbështetur në programet e përgjithshme të lëndëve profesionale, që përmban Skelet-kurrikuli përkatës. Ky program përmban rreth  30% të vëllimit të orëve të lëndëve profesionale, të zhvilluara në klasën e 12-të. 

Lëndët profesionale të përfshira në programin orientues dhe peshat e tyre përkatëse janë:

Tabela 1: Lëndët dhe peshat përkatëse në programin orientues

	Nr
	Lënda
	Vëllimi i orëve për çdo lëndë 
	Peshat

në %

	1
	Art minerar                                         
	43
	53

	2
	Matje në minierë
	24
	30

	3
	Makina dhe pajisje në minierë
	14
	17

	 
	TOTALI
	81
	100%


Temat sipas lëndëve janë:

a) Temat nga lënda “Arti minerar” kl 12:                                                     Totali  (43 orë)
	Tema 2
	Rrëzimi i shkëmbit dhe i, mineralit
	6 orë

	Tema 4
	Punët me lëndë plasëse,
	7 orë

	Tema 5
	Ajrimi i punimeve minerare,
	6 orë

	Tema 10
	Ndërtimi i punimeve minerare horizontale,
	10 orë

	Tema 11
	Ndërtimi i punimeve minerare të pjerrëta,
	6 orë

	Tema 12
	Sigurimi teknik dhe mbrojtja në punë.
	8 orë


b) Temat nga lënda “Matje në minierë”, kl. 12:


       Totali (24 orë)
	Tema 3
	Matja e distancave,
	4 orë

	Tema 4
	Matja e këndeve,
	6 orë

	Tema 6
	Bazamentet e punës,
	10 orë

	Tema 9
	Matjet në miniera,
	4 orë


c) Temat nga lënda “Makina dhe pajisje në minierë”, kl. 12:
     Totali (14 orë)
	Tema 1
	Klasifikimi i makinave dhe pajisjeve në nëntokë dhe karriera,
	2 orë

	Tema 2
	Paisjet  e shpimit,
	4 orë

	Tema 4 
	Makineritë e ngarkimit nëntokë
	4 orë

	Tema 5
	Makineritë e transportit nëntokë
	4 orë


Udhëzime për përgatitjen e testit të provimit të teorisë profesionale:

Provimi i teorisë profesionale të integruar do të jetë test me shkrim që zgjat 1.5 (një presje pesë) orë e që përgatitet  nga Komisioni i Vlerësimit të Provimit Përfundimtar të kualifikimit të nivelit përkatës. Për hartimin e testit komisioni mund të mbështetet edhe tek banka e testeve të përgatitura nga AKAFPK-ja. Në hartimin e testit komisioni duhet të mbajë parasysh  rregullat, parimet dhe formatet, për ndërtimin e testit.  

Testi duhet të përmbajë 20 njësi testi me një total prej 50 pikë. Nga këto, 10 njësi testi të jenë me zgjedhje të shumëfishtë (4 alternativa) dhe 10 të tjerat të jenë njësi testi  me përgjigje të kufizuara/të mbyllura (me PO/JO; me e Vërtetë e Gabuar; me plotësim të fjalës, shprehjes që mungon; etj.) Testi duhet të shmangi pyetjet e hapura. 

Njësitë e testit duhet të jenë të niveleve të ndryshme të vështirësisë, duke ndjekur skemën me tri nivele, si më poshtë:

Model i shpërndarjes së pikëve për pyetje të niveleve të ndryshme në test

	Niveli I (i ulët)
	Niveli II (mesatar)
	Niveli III (i lartë)

	Aftësia për të rikujtuar/kuptuar/

identifikuar

dhe për të përshkruar...
	Aftësia për të zbatuar/argumentuar/

shpjeguar/krahasuar

dhe për të analizuar...
	Aftësia për të vlerësuar dhe për të nxjerrë përfundime...


Tabela 2: Ndarja e pikëve sipas peshës së çdo lënde dhe niveleve

	Nr
	Lënda
	Peshat e lëndëve në %
	Pikët për çdo lëndë
	Ndarja e pikëve sipas niveleve të vështirësisë

	
	
	
	
	Niveli I 

40% e pikëve
	Niveli II 

40% e pikëve
	Niveli III 20% e pikëve

	1
	Art minerar                                         
	43
	21
	8
	8
	5

	2
	Matje në minierë
	24
	12
	5
	5
	2

	3
	Makina dhe pajisje në minierë
	14
	7
	3
	3
	1

	
	TOTALI
	100%
	40 pikë
	20 pikë
	20 pikë
	10 pikë


Përcaktimi i pikëve për çdo njësi testi bëhet duke pasur parasysh tipin e njësisë së testit. Për shembull: njësitë e testit me zgjedhje të shumëfishtë marrin gjithmonë 1 (një) pikë përkundrejt përgjigjes së paracaktuar të saktë; njësitë me përgjigje të hapur marrin aq pikë sa kërkesa kanë brenda për brenda tyre (duke mbajtur parasysh edhe argumentimin nga nxënësi); njësitë me përgjigje të kufizuar marrin aq pikë sa gjykohet nga grupi hartues dhe kjo lidhet me kërkesat që parashtrohen në pyetje dhe niveli i vështirësisë.

Së fundi, skema e vendosjes së notës kundrejt pikëve të fituara përcaktohet nga grupi hartues i testit. Në vijim, jepet një model i skemës së vlerësimit me nota:

	Pikët e fituara
	Notat

	0 – 10
	4

	11 - 20
	5

	21 - 30
	6

	31 – 35
	7

	36 - 40
	8

	41 - 45
	9

	46 - 50
	10


Programi orientues për Provimin e Praktikës Profesionale të integruar

Programi orientues për provimin e praktikës profesionale të integruar, në kualifikimin profesional ”Miniera”, Niveli III në KSHK, është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skeletkurrikuli përkatës. 

a) Lista e kompetencave profesionale për të cilat duhet të vlerësohen nxënësit, detyrat e punës dhe pikët për secilën kompetencë:
	Nr
	Kompetencat profesionale
	Detyrat e punës
	Pikët

	1.
	Të kryejë hapje të punimeve minerare në terren.
	Detyra 1: Realizimi i punëve për hapje të punimeve minerare në terren.
	20

	2.
	Të kryejë montimin e armaturave në frontet e punës
	Detyra 2: Realizimi i punimeve të përgjithshme në montimin e armaturave në frontet e punës. 
	30

	3.
	Të ndërtojë planimetrinë e punës së një nënkati shfrytëzimi.
	Detyra 3: Realizimi i ndërtimit të planimetrisë së punës të një nën kati shfrytëzimi.
	25

	4.
	Të kryejë veprime praktike për përdorimin e pajisjeve dhe makinerive në nëntokë dhe karierë
	Detyra 4: Realizimi  i veprimeve praktike për përdorimin e pajisjeve dhe makinerive në nëntokë dhe karierë.
	25

	Shuma
	100


b) Skema e vlerësimit me nota:

	Pikët e fituara
	Notat

	0 - 40
	4

	41 - 50
	5

	51 - 60
	6

	61 - 70
	7

	71 - 80
	8

	81 - 90
	9

	91 - 100
	10


Shënime:

· Provimi praktik do të realizohet me anë të metodës së vlerësimit të nxënësve me “detyra pune”, në mjedise reale (në poligonin sipërfaqësor të minierës) por edhe në mjedise reale të fronteve të punës (brenda në minierë), pasi nxënësit e këtij niveli e kanë plotësuar moshën për të hyrë në minierë.

· Në vlerësimin e kompetencave profesionale, rekomandohet t’i lihet hapësirë për vlerësime dhe bashkëbisedimit profesional ndërmjet komisionit dhe nxënësit, pasi ai është element i rëndësishëm i secilës prej kompetencave të listuara.
· Është e domosdoshme dhe shumë e rëndësishme që për çdo detyrë, qysh në fillim të provimit të praktikës profesionale, nga mësuesit (organizatorët e provimit) t’i kushtohet vëmendje “përcaktimit dhe zbatimit të rregullave të teknikës së sigurimit dhe të ruajtjes së mjedisit” gjatë gjithë kryerjes së detyrave dhe për çdo nxënës.
Udhëzime për Detyrën 1. “Realizimi i punëve për hapje të punimeve minerare në terren “. 

Ky modul duhet të trajtohet në klasë mësimore dhe veçanërisht në mjediset e punës në galeri. Mësuesit, instruktorët e praktikës(komisioni i provimit), duhet të përdorin sa më shumë të jetë e mundur shpjegime të ilustruara me materiale pamore, si dhe demonstrime të veprimeve për hapjen e punimeve minerare, shpimin e birave në avancim, përdorimin e çekiçit shpues pneumatik etj. Nxënësit duhet të angazhohen në veprimtari konkrete për hapjen e punimeve minerare, shpimin e birave në avancim, përdorimin e çekiçit shpues pneumatik, fillimisht në mënyrë të mbikëqyrur nga instruktori dhe më pas në mënyrë të pavarur. Mësuesit, instruktorët e praktikës(komisioni i provimit) duhet të kërkojnë nga nxënësit zbatimin me përpikmëri të rregullave të sigurimit teknik në punë.

Gjatë vlerësimit të nxënësve duhet të vihet theksi te verifikimi i shkallës së arritjes së shprehive praktike që parashikohen në këtë modul. Për realizimin si duhet të modulit është e domosdoshme të sigurohen mjediset, veglat, pajisjet dhe materialet e mëposhtme:
Klasë mësimore e pajisur me mjete dhe materiale pamore për hapjen e punimeve në minierë, mjedise reale të punës në galeri, çekiçë shpues pneumatik dhe kompletet e pajisjeve të tyre, komplete të pajisjeve individuale të minatorit, materiale për shpimin e birave në avancim, modele të pasaportave të shpim – plasjes për avancimin e punimeve minerare, rregullore, manuale, udhëzuesa, materiale të shkruara në mbështetje të çështjeve që trajtohen në modul etj.
Për vlerësimin e nxënësve të përdoret listë kontrolli si dhe listë kriteresh.
Udhëzime për Detyrën 2:. “Realizimi i punimeve të përgjithshme në montimin e armaturave në frontet e punës.”

Ky modul duhet të trajtohet në klasë mësimore ose në mjediset e punës në galeri. Mësuesit, instruktorët e praktikës(komisioni i provimit), duhet të përdorin sa më shumë të jetë e mundur shpjegime të ilustruara me materiale pamore, si dhe tu krijojnë mundësi nxënësve të demonstrojnë veprime reale për montimin e armaturave të llojeve të ndryshme. 

Nxënësit duhet të angazhohen në veprimtari konkrete për  montimin e armaturave prej druri e metalike, fillimisht në mënyrë të mbikqyrur nga Mësuesit, instruktorët e praktikës(komisioni i provimit),  dhe më pas në mënyrë të pavarur. Rekomandohet të organizohen dhe diskutimet në grupe në lidhje me detyrat praktike që kryejnë nxënësit.
Mësuesit, instruktorët e praktikës(komisioni i provimit),  duhet të kërkojnë nga nxënësit zbatimin me përpikmëri të rregullave të sigurimit teknik në punë. Gjatë vlerësimit të nxënësve duhet të vihet theksi te verifikimi i shkallës së arritjes së shprehive praktike që parashikohen në këtë modul. Për realizimin si duhet të modulit është e domosdoshme të sigurohen mjediset, veglat, pajisjet dhe materialet e mëposhtme:
Klasë mësimore e pajisur me mjete dhe materiale pamore për punimet e montimit të armaturave të ndryshme, mjedise reale të punës në galeri, pajisje dhe vegla pune për ndërtimin e armaturave të ndryshme, instrumente matëse, komplete të pajisjeve individuale të minatorit, materiale prej druri e metalike për armaturat, pasaporta dhe skema të armaturave të ndryshme,r regullore, manuale, udhëzuesa, si dhe materiale të shkruara në mbështetje të çështjeve që trajtohen në modul.

Për vlerësimin e nxënësve të përdoret listë kontrolli si dhe listë kriteresh.

Udhëzime për Detyrën 3: “Realizimi i ndërtimit të planimetrisë së punës të një nën kati shfrytëzimi”. 

Ky modul duhet të trajtohet në mjediset për praktikat. profesionale ose sipas mundësisë në minierë. Mësuesit, instruktorët e praktikës(komisioni i provimit), duhet të përdorin sa më shumë të jetë e mundur demonstrimet konkrete të procedurave për matje.

Nxënësit duhet të angazhohen në veprimtari konkrete pune për kryerjen e matjeve, mbajtjen e shënimeve etj, fillimisht në mënyrë të mbikëqyrur dhe më pas në mënyrë të pavarur. Ata duhet të nxiten të diskutojnë në lidhje me proceset e punës. Gjatë vlerësimit të nxënësve duhet të vihet theksi te verifikimi i shkallës së arritjes së shprehive praktike për realizimin e proceseve të punës.
Realizim i pranueshëm i modulit do të konsiderohet arritja e kënaqshme e të gjitha kritereve të realizimit të specifikuara për çdo rezultat të të mësuarit. Për realizimin si duhet të modulit është e domosdoshme të sigurohen mjediset, instrumentet, pajisjet dhe materialet e mëposhtme: Mjedise të praktikës në minierat sipërfaqësore, instrumente matëse, katalogë, manuale, udhëzues si dhe materiale mbështetëse për çështjet që trajtohen në modul.

Për vlerësimin e nxënësve të përdoret listë kontrolli si dhe listë kriteresh.

Udhëzime për Detyrën 4: “Realizimi  i veprimeve praktike për përdorimin e pajisjeve dhe makinerive në nëntokë dhe karrierë”.
Ky modul duhet të trajtohet në minierë ose bazë praktike. Mësuesit, instruktorët e praktikës(komisioni i provimit), duhet të përdorin sa më shumë të jetë e mundur demonstrimet konkrete të procedurave për përdorimin e pajisjeve dhe makinave të nëntokës dhe karrierës.

Nxënësit duhet të angazhohen në veprimtari konkrete pune për përdorimin e pajisjeve dhe makinave të nëntokës dhe karrierës,  fillimisht në mënyrë të mbikëqyrur dhe më pas në mënyrë të pavarur. Ata duhet të nxiten të diskutojnë në lidhje me proceset e punës.
Mësuesit, instruktorët e praktikës(komisioni i provimit), ose specialisti i minierës të ndjekë zbatimin e rregullores të sigurimit teknik në minierë.
Gjatë vlerësimit të nxënësve duhet të vihet theksi te verifikimi i shkallës së arritjes së shprehive praktike për realizimin e proceseve të punës për përdorimin e  pajisjeve të shpimit, rrëzimit, ajrimit dhe pajisjeve e makinave të tjera në nëntokë dhe kariera.
Realizim i pranueshëm i modulit do të konsiderohet arritja e kënaqshme e të gjitha kritereve të realizimit të specifikuara për çdo rezultat të të mësuarit.

Për realizimin si duhet të modulit është e domosdoshme të sigurohen mjediset, veglat, pajisjet, dhe materialet e mëposhtme:

Mjedise të praktikës (në minierë ose në një bazë praktike) për përdorimin e pajisjeve dhe makinave të nëntokës dhe karierës., mjedise në minierë ku përdoren pajisje dhe makineri të ndryshme komplete të punës dhe të mbrojtjes individuale.

Për vlerësimin e nxënësve të përdoret listë kontrolli si dhe listë kriteresh.

